პედიატრიული სავარძელ - ეტლების შუალედური და მაღალი დონის მომსახურება

1. არსებული კონტექსტი
საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მხარდაჭერით 2013 წლიდან  მოქმედებს მთავრობის მიერ დამტკიცებული სოციალური რეაბილიტაციისა და ბავშვზე ზრუნვის სახელმწიფო პროგრამა, რომელის ფარგლებში სახელმწიფო ვაუჩერის სანაცვლოდ უსასყიდლოდ ან 10%-იანი თანადაფინანსებით სავარძელ-ეტლის საჭიროების მქონე პირთათვის გაიცემა მექანიკური და ელექტრო სავარძელ-ეტლები. მიმდინარე ეტაპზე,  აღნიშნულ სერვისს აწვდის სავარძელ-ეტლების ერთადერთი ადგილობრივი მწარმოებელი  ორგანიზაცია - “კოალიცია დამოუკიდებელი ცხოვრებისათვის“.  
სახელმწიფო პროგრამით დაფინანსებულ სერვისში ამჟამად გათვალისწინებულია: 
(ა) შესაბამისი ზომის მექანიკური სავარძელ-ეტლის შერჩევა, ზომების (დასაჯდომი ზედაპირის სიგანე, საზურგის სიმაღლე, ფეხის საყრდენის სიმაღლე) დარეგულირება და გაცემა 720 ლარიანი ვაუჩერის სანაცვლოდ.  
[bookmark: _GoBack](ბ) ელექტრო სავარძელ-ეტლის ინდივიდუალური მორგება და გაცემა დაახლოებით 4475 ლარიანი ვაუჩერის სანაცვლოდ. ინდივიდუალურ მორგებაში იგულისხმება თავის, მენჯისა და გვერდითა დამჭერების, მხრის და ფეხის ღვედის, ტერფის და ხელის საყრდენის, მაგიდის და მართვის პულტის მონტაჟი ბენეფიციარის საჭიროებების გათვალისწინებით; სავარძელ-ეტლის გადაცემა ბენეფიციარის საცხოვრებელ ადგილზე და ტრენინგი მისი  გამოყენების საკითებში. 
აღნიშნულმა სერვისმა მნიშვნელოვნად შეცვალა საქართველოში სავარძელ-ეტლების საჭიროების მონე პირთა დიდი უმრავლესობის მდგომარეობა და წლების განმავლობაში გადაუჭრელი პრობლემა, რაც ქვეყანაში სავარძელ-ეტლების  უკმარისობას / დეფიციტს, მათ არასწორ მიწოდებას 
და მოხმარებას უკავშირდებოდა. ამავდროულად, არსებულმა მომსახურებამ გააძლიერა საქართველოში სავარძელ-ეტლების წარმოება და ხელი შეუწყო შეზღუდული შესაძლებლობის მქონე პირთა წარმოებაში დასაქმებას. 

2. შუალედური და მაღალი მორგების პედიატრიული სავარძელ - ეტლების სერვისის საჭიროების დასაბუთება
მიუხედავად აღნიშნული სერვისების  არსებობისა, მძიმე მოტორული  დარღვევის მქონე პირების საჭიროებები ჯერ ისევ არ არის სრულად დაკმაყოფილებული. მათ აღენიშნებათ მწირი ხელმისაწვდომობა რელევანტურ სავარძელ-ეტლებზე და დაკავშირებულ სერვისზე, რაც იწვევს მეორადი პრობლემების აღმოცენებას, სხვაზე დამოკიდებულების გაზრდას, პოზის გაუარესებას, ქრონიკულ გართულებებს (ხერხემლის გამრუდებას, კიდურების დეფორმაციას და სასუნთქი, ყლაპვისა და საჭმლის მონელების სისტემის დარღვევას), და ლეტალურ გამოსავალსაც კი. რადგან:
(ა) სახელმწიფო ქვე-პროგრამით განსაზღვრული ვაუჩერი (560 ლარი)  ფარავს მხოლოდ ბაზისური მორგების ეტლის ღირებულებას; არსებული მომსახურების ფარგლებში უზრუნველყოფილია მხოლოდ სავარძელ-ეტლის გაცემა, მომხმარებლის საჭიროებაზე მისი მორგების გარეშე, რადგან სახელმწიფოს მიერ გაცემული ვაუჩერის ღირებულება, ფარავს მხოლოდ სავარძელ-ეტლის ღირებულებას და არ ფარავს მასთან დაკავშირებული სერვისის (მომხმარებელთან ჩასვლა / მისვლა; დამატებითი დეტალების გამოყენება, მორგება) ხარჯს. ხშირად, განსაკუთრებით რეგიონში მცხოვრები ბენეფიციარის შემთხვევაში, ეტლის ტიპისა და ზომის შერჩევა ხდება არა მომხმარებელთან პირისპირ შეხვედრის და სიღრმისეული შეფასების საფუძველზე, არამედ ტელეფონით მიღებულ მონაცემებზე დაყრდნობით. შედეგად, მომხმარებელს ხშირად გადაეცემა შეუსაბამო ზომის ეტლი, მისი მორგების გარეშე. აღნიშნული სერვისი ვერ მიყვება და ზოგიერთ შემთხვევაში ეწინააღმდეგება  მსოფლიო ჯანდაცვის ორგანიზაციის მიერ დადგენილ გზამკვლევს. (იხილე დანართი N1 - მსოფლიო ჯანდაცვის ორგანიზაციის სავარძელ-ეტლის სერვისის აღწერა). 
(ბ) ქვეყანაში მწირია  მექანიკური სავარძელ-ეტლების არჩევანი, მისაწვდომი სავარძელ-ეტლები  რელევანტურია მხოლოდ იმ მოტორული დარღვევის მქონე პირთათვის, რომლებსაც   სავარძელ - ეტლების ბაზისური მორგება სჭირდებათ (ეტლის სიმაღლის, სიგანის, სიღრმის რეგულირება); აღნიშნული ეტლები, შესაბამისი სერვისის გარეშე  ნაკლებ ეფექტურია იმ მძიმე მოტორული დარღვევის მქონე  პირთათვის, რომლებსაც აღენიშნებათ პოზის კონტროლთან დაკავშირებული მნიშვნელოვანი სირთულეები, კონტრაქტურები, დეფორმაციები და შესაბამისად საჭიროებენ შუალედური და მაღალი მორგების მექანიკური სავარძელ-ეტლების სერვისს, რადგან  ასაკისა და / ან ფსიქო - მოტორული მდგომარეობის გამო მათთვის არა რელევანტურია ელექტრო სავარძელ-ეტლის მოხმარება. ამავდროულად, აღსანიშნავის ის გარემოება, რომ ქვეყანაში მისაწვდომი სავარძელ-ეტლები მეტად მორგებულია ურბანული არეალისთვის. 
შედეგად, დღეისათვის სავარძელ-ეტლის საჭიროების მქონე პირებს ხელი მიუწვდებათ, მხოლოდ ბაზისური მორგების მექანიკურ სავარძელ-ეტლებზე, მიუხედავად, იმისა, საჭიროებენ ისინი ბაზისურ, საშუალო თუ მაღალი მორგების ეტლებს.  მიღებული სავარძელ-ეტლები, ვერ უზრუნველყოფს მძიმე მოტორული შეზღუდვის მქონე პირთა / ბავშვთა მდგომარეობის გაუმჯობესებას - საჭირო პოზის მიღებას, შენარჩუნებას, ფუნქციურ მობილობას და აქტივობებში თანამონაწილეობას. შედეგად, ხშირია შემთხვევები, როდესაც, მომხმარებელი ვერ იყენებს მიღებულ სავარძელ - ეტლს.
აღნიშნული მიდგომა არაეფექტურია როგორც რესურსების განაწილების თვალსაზრისით, ისე  მომხმარებელთა მდგომარეობის გაუმჯობესების კუთხით. 
შესაბამისად, ქვეყანა დგას საშუალო და მაღალი დონის მომსახურების მექანიკური სავარძელ - ეტლების სერვისის დაფუძნების და ამ სერვისის დაფინანსების ახლებური მოდელის დანერგვის საჭიროების წინაშე. არსებული მონაცემებით, წელიწადში საშუალოდ 80 - დან 100 - მდე ბავშვს სჭირდება შუალედური  და  მაღალი მორგების მექანიკური სავარძელ-ეტლის სერვისი. მონაცემები ეფუძნება „კოალიცია დამოუკიდებელი ცხოვრებისათვის“ მოწოდებულ ინფორმაციას. 
საჭიროებებზე სრულფასოვანი რეაგირების მიზნით, მნიშვნელოვანია სავარძელ-ეტლების სერვისი სრულ თანხვედრაში იყოს მსოფლიო ჯანდაცვის ორგანიზაციის მოთხოვნებთან სავარძელ-ეტლის სერვისთან დაკავშირებით. 

3. მსოფლიო ჯანდაცვის ორგანიზაციის კრიტერიუმები სავარძელ-ეტლის სერვისთან დაკავშირებით
მსოფლიო ჯანდაცვის ორგანიზაციის (WHO) გზამკვლევის შესაბამისად, სავარძელ-ეტლის მომხმარებლები ფიზიკური და მოტორული მდგომარეობის სიმძიმის გათვალისწინებით ხასიათდებიან ბაზისური (Basic), შუალედური (Intermediate) და მაღალი (Advance) საჭიროებით.  
შესაბამისად, განასხვავებენ ბაზისური (Basic), შუალედური (Intermediate) და მაღალი (Advance) დონის მორგების სავარძელ-ეტლების სერვისს. 
მსოფლიო ჯანდაცვის ორგანიზაციის თანახმად, გადაწყვეტილება, თუ სავარძელ-ეტლის რომელი სერვისი ესაჭიროება პირს,  უნდა ეფუძნებოდეს არა მხოლოდ დიაგნოზს, არამედ მასთან ერთად პირის ფიზიკური და მოტორული მდგომარეობის სიმძიმეს, რაც პირის სიღრმისეული შეფასების შედეგად გამოვლინდება. 
აღნიშნული მიდგომა, გამოწვეულია მტკიცებულებით, რომ ერთი დიაგნოზის მქონე პირები, შესაძლებელია მნიშვნელოვნად განსხვავდებოდნენ ერთმანეთისგან მდგომარეობის სიმძიმის მიხედვით. 

სავარძელ-ეტლის მომხმარებელთა საჭიროებების აღწერა 
	ბაზისური საჭიროება
	შუალედური  საჭიროება
	მაღალი საჭიროება

	· შეუძლია  ჯდომის ნეიტრალური პოზის და სხეულის ამართულ მდგომარეობაში შენარჩუნება პოზის ცვლილების გარეშე
· ჯდომისას შეუძლია წონასწორობის დაცვა
· არ აქვს გამოხატული ტანის ან მენჯის პოზის  დევიაციები ან დევიაციის ტენდენციები
· არ საჭიროებს დამატებით მხარდაჭერას და საყრდენს პოზის შენარჩუნებისთვის ან საჭიროებს მინიმალურ საყრდენს მენჯის და ხერხემლის ლუმბალურ ნაწილში
· მენჯ - ბარძაყის სახსარი მოძრაობს სრული სიფართით
· გამოხატულია თეძოს აბდუქცია / ადდუქცია / “ქარწაღებულის პოზა” (ერთი ფეხის აბდუქცია და მეორის ადდუქცია)
· შესაძლოა ჰქონდეს მუხლის/კოჭის და ტერფის მცირე დევიაცია, რომელთა აკომოდაცია შესაძლებელია ბაზისური მოდიფიკაციით
· არ არის გამოხატული კუნთთა მაღალი ტონუსი

	· აქვთ მსუბუქი ან საშუალო სიმძიმის პოზის დეფორმაციები ან დეფორმაციის ტენდენციები
· აქვს ჯდომისას წონასწორობის შენარჩუნების სირთულეები
· აღენიშნება ტანისა და მენჯის მსუბუქი ან საშუალო დონის დინამიური ან მსუბუქი ფიქსირებული დევიაცია (მოძრაობის სიფართის შეზღუდვა 25% ზე ნაკლები ხარისხით), რომელიც სწორდება პოზის დამხმარე საშუალებებით
· შეუძლია ფეხის მენჯ-ბარძაყის სახსარში მოხრა 60 გრადუსით.  (მაგ., ტანსა და ბარძაყს შორის კუთხე  არ უნდა აღემატებოდეს 120 გრადუსს) 
· აქვს  “ქარწაღებული პოზა”, რომელიც  არ აღემატება სხეულის სიგანის 50% - ს; არ არის გიბუსი (გულ-მკერდისა და ზურგის დეფორმაცია)
· აღენიშნება   მხოლოდ ერთი დევიაცია, მაგ: ხერხემლის, მენჯის ან ბარძაყის დევიაცია და არა მათი კომბინაცია, თუმცა რომელიმე მათგანი შესაძლოა კომბინირებულად იყოს “ქარწაღებულის პოზასთან” 
· აღენიშნება უნებლიე მოძრაობები, სპაზმი, სახსრების დაჭიმულობა და კუნთთა მაღალი ტონუსი.  
· არ არის როტაციის / ათეტოზის მძიმე ფორმა
· შესაძლოა ჰქონდეს სენსორული სირთულეები და ნაწოლების გაჩენის მაღალი რისკი 
· საჭიროებს დამატებით საყრდენებს / პოზის დამჭერ საშუალებებს ზედა ტანის ამართულ მდგომარეობაში შენარჩუნებისთვის;  სხეულის ნეიტრალური პოზის მისაღებად, მისაახლოებლად და შესანარჩუნებლად 
· უჩივის სისუსტეს, დაღლილობას, ტკივილს ან დისკომფორტს დამატებით საყრდენის  გარეშე ჯდომისას
· შესაძლოა საჭიროებდეს დამხმარე საშუალებას წოლის დროს

	· აღენიშნებათ პოზის კომპლექსური, ფიქსირებული დეფორმაციები (ტანისა და მენჯის მოძრაობის შეზღუდვა 25% დან 75% მდე )
· მიუხედავად მხარდაჭერისა უჭირს ჯდომა
· შეუძლია ფეხის მენჯ-ბარძაყის სახსარში მოხრა 30 გრადუსით. (მაგ., ტანსა და ბარძაყს შორის კუთხე  არ აღემატება 150 გრადუსს).
· ძირითადად გამოხატულია ხერხემლის და მენჯ-ბარძაყის კომბინირებული დევიაციები. შესაძლებელია კიფოზ-სკოლიოზი გიბუსით ან გიბუსის გარეშე. ასევე შესაძლებელია რომელიმე მათგანის კომბინაცია “ქარწაღებულის პოზასთან”
· შესაძლოა საჭიროებდეს დამხმარე საშუალებებს წოლისას 



	საჭიროებს სავარძელ-ეტლის ბაზისური მორგების სერვისს
	საჭიროებს სავარძელ-ეტლის შუალედური  მორგების სერვისს
	საჭიროებს სავარძელ-ეტლის მაღალი მორგების  სერვისს



მსოფლიო ჯანდაცვის ორგანიზაციის სავარძელ-ეტლის სერვისი 
მსოფლიო ჯანდაცვის ორგანიზაციის გაიდლაინის თანახმად, პიროვნების გამოვლენილი საჭიროებები განსაზღვრავს საჭიროებს ის ბაზისური, შუალედური თუ მაღალო მორგების სავარძელ-ეტლების სერვისს.  

	სავარძელ-ეტლის ბაზისური მორგების სერვისი
	სავარძელ-ეტლის შუალედური  მორგების სერვისი
	სავარძელ-ეტლის მაღალი მორგების  სერვისი

	· ეტლის მოდელის შერჩევა  
· ეტლის ზომის შერჩევა
· ეტლის ზომის დარეგულირება
· ბალიშის უზრუნველყოფა
	· შესაბამისი ტიპის და მოდელის ეტლის შერჩევა
· შესაბამისი ზომის ეტლის შერჩევა
· პოზის დამჭერი საშუალებების განსაზღვრა, შერჩევა 
· პოზის დამჭერი საშუალებების სავარძელ-ეტლზე მონტაჟი, მორგება
· შესაბამისი ფორმის ბალიშის განსაზღვრა, ფორმირება, მორგება
	· შესაბამისი ტიპის და მოდელის ეტლის შერჩევა
· შესაბამისი ზომის ეტლის შერჩევა
· პოზის დამჭერი საშუალებების განსაზღვრა, შერჩევა და ფორმირება/დამზადება  
· პოზის დამჭერი საშუალებების სავარძელ-ეტლზე მონტაჟი, მორგება
· შესაბამისი ფორმის ბალიშის განსაზღვრა, ფორმირება, მორგება




ამავდროულად, ბაზისური, შუალედური და მაღალი მორგების სავარძელ-ეტლების სერვისის მიწოდებისას, მსოფლიო ჯანდაცვის ორგანიზაცია სერვისის მიმწოდებლებისგან ითხოვს შემდეგი საფეხურების ზედმიწევნით მიყოლას. 

	საფეხური 1:   მომხმარებლის რეგისტრაცია 
საფეხური 2:   სავარძელ-ეტლის საჭიროების მქონე პირის შეფასება პირისპირ შეხვედრის საფუძველზე
საფეხური 3:  საჭიროების დეტალური ანალიზი და გადაწყვეტილების მიღება შესაბამისი მოდელის სავარძელ-ეტლთან დაკავშირებით; 
საფეხური 4:  შესაბამის მოდელის სავარძელ-ეტლის საწარმოში აწყობა, იმ დეტალებით აღჭურვა, რომლის საჭიროება გამოვლინდა შეფასების საფუძველზე; 
საფეხური 5:  ეტლის მომხმარებლისთვის მიწოდება საცხოვრებელ სახლთან ახლოს, მორგება პირისპირ შეხვედრის საფუძველზე;
საფეხური 6:  სავარძელ-ეტლის მომხმარებლის და/ან მისი კანონიერი წარმომადგენლის ტრენინგი ეტლის მოხმარების და მოვლის საკითებში;
საფეხური 7:  ეტლის მომხმარებლის მდგომარეობის შემდგომი შეფასება, საჭიროებების გამოვლენა, მიყოლა, ხელახალი მორგება.  







პადიატრიული სავარძელ-ეტლების შუალედური და მაღალი მორგების მომსახურება 

1. პრეამბულა
ა(ა)იპ მოირგე დაფუძნდა 2018 წელს პროფესიონალთა მიერ, რომლებსაც აქვთ მობილობის მნიშვნელოვნად გამოხატული შეზღუდული შესაძლებლობის მქონე პირთათვის სავარძელ-ეტლების სერვისის მიწოდების მრავალწლიანი გამოცდილება. აღნიშნულმა სპეციალისტებმა ა(ა)იპ „მაკ - ჯორჯიას“ ფარგლები 2016-2018 წლებში  ქართველოს მასშტაბით (თბილისსა და რეგიონებში) 20 პირს მიაწოდა სავარძელ-ეტლების საერთაშორისო სტანდარტის შესაბამისი სერვისი. 
ა(ა)იპ „მოირგე“ დაფუძნდა აღნიშნული სერვისის გაფართოვების და გაძლიერების მიზნით. 
„მოირგეს“ მიზანია დარეგისტრირდეს საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდეგში, სამინისტრო) სახელმწიფო სერვისის მიმწოდებლად და სახელმწიფო მოთხოვნების შესაბამისად უზრუნველყოს: 
(ა) სავარძელ - ეტლების ადგილობრივი წარმოება
(ბ) შუალედური და მარალი მორგების მექანიკური სავარძელ-ეტლების სერვისის მიწოდება მძიმე ფიზიკური დარღვევის მონე პირთათვის (18 წლამდე) საქართველოს მასშტაბით

2. მომსახურების უპირატესობა
· “მოირგე” დაამკვიდრებს მსოფლიო ჯანდაცვის ორგანიზაციის მიერ დადგენილი მომსახურების  ხარისხის სტანდარტს. 
· დაფუძნებული სავარძელ-ეტლების სერვისი განხორციელდება მსოფლიო ჯანდაცვის ორგანიზაციის სერტიფიკატის მფლობელი სპეციალისტის / სპეციალისტების  მიერ.
· აღნიშნული სოციალური საწარმოს დაფუძნებით, მოხდება სოციალური სერვისების დეცენტრალიზაციის პროცესის ხელშეწყობა; 
· ხელი შეეწყობა სოციალური წარმოების განვითარებას რეგიონში; 
· შერჩეული ლოკაცია - ზესტაფონი, თანაბარ პირობებში ჩააყენებს ბენეფიციარებს, როგორც დასავლეთ, ისე აღმოსავლეთ საქართველოდან;
· საწარმო მხარს დაუჭერს შეზღუდული შესაძლებლობის მქონე პირთა დასაქმებას.  (თანამშრომელთა მინიმუმ 51% თავად შეზღუდული შესაძლებლობის მქონე პირები იქნებიან.)
3. მომსახურების ამოცანა 
საერთაშორისო სტანდარტის მქონე პედიატრიული სავარძელ-ეტლების წარმოება და მსოფლიო ჯანდაცვის ორგანიზაციის მოთხოვნების შესაბამისი შუალედური და მაღლი მორგების  სერვისის მიწოდება მძიმე მოტორული შეზღუდვის მქონე პირთა / ბავშვთა ფუნქციური დამოუკიდებლობის და მობილობის გაუმჯობესებისთვის.  

4. მომსახურების სამიზნე ჯგუფი 
მომსახურების სამიზნე ჯგუფს წარმოადგენს ფიზიკური / მოტორული დარღვევის მქონე 18 წლამდე ბავშები თბილისიდან და რეგიონებიდან, რომლებსაც აღენიშნებათ მძიმე ხარისხის  ფიზიკური და მოტორული შეზღუდვები (შუალედური და მაღალი საჭიროებები) და რომელთაც მობილობისთვის და პოზის კონტროლისთვის ესაჭიროებათ შუალედური და მაღალი მორგების სავარძელ-ეტლები და მასთან დაკავშირებული სერვისი.

5. მომსახურების მიწოდების ადგილი
მომსახურების მიწოდება განხორციელდება შემდეგ ლოკაციებზე: 
· ზესტაფონი
· ბათუმი
· ოზურგეთი 
· ზუგდიდი 
· თელავი
· ბორჯომი 
სავარძელ-ეტლების წარმოება / აწყობა მოხდება ზესტაფონში.

6. მომსახურების ღონისძიებები

მომსახურება დაეფუძნება მსოფლიო ჯანდაცვის ორგანიზაციის სტანდარტს; მომსახურების ფარგლებში განხორციელდება შემდეგი ღონისძიებები: 

	საფეხური 1   
	ვაუჩერის მქონე ბენეფიციარის რეგისტრაცია პირველადი შეფასებისთვის. 

	რეგისტრაცია შესაძლებელია განხორციელდეს ტელეფონით ან პირისპირ შეხვედრის საფუძველზე. ზუსტდება შეხვედრის ადგილი, ბენეფიციარისთვის ხელსაყრელი ლოკაცია და დრო. 

	საფეხური 2   
	სავარძელ-ეტლის საჭიროების მქონე პირის შეფასება პირისპირ შეხვედრის საფუძველზე

	შეთანხმებულ დროსა და ადგილას  ბენეფიციარი ხვდება სპეციალისტთა მობილურ გუნდს, წარუდგენს (აბარებს) ვაუჩერს და  გადის სიღრმისეულ შეფასებას. 
შეფასების შედეგად თანხმდება  ეტლის გადაცემის და მორგების დრო (ვაუჩერით განსაზღვრული პერიოდის ფარგლებში)

	საფეხური 3  
	საჭიროების დეტალური ანალიზი და გადაწყვეტილების მიღება შესაბამისი მიდელის სავარძელ-ეტლთან დაკავშირებით
	განხორციელებული შეფასების საფუძველზე სპეციალისტები განსაზღვრავენ  სავარძელ - ეტლის შესაბამის მოდელს და იმ დეტალებს, რომლითაც უნდა აღიჭურვოს სავარძელ-ეტლი

	საფეხური 4  
	შესაბამის მოდელის სავარძელ-ეტლის საწარმოში აწყობა, იმ დეტალებით აღჭურვა, რომლის საჭიროება გამოვლინდა შეფასების საფუძველზე 
	სპეციალისტები აწყობენ შესაბამის ეტლს და ამზადებენ დათქმულ ვადაში ბენეფიციართან ტრანსპორტირებისთვის

	საფეხური 5  
	ეტლის მომხმარებლისთვის მიწოდება საცხოვრებელ სახლთან ახლოს, მორგება პირისპირ შეხვედრის საფუძველზე

	მობილური გუნდს სავარძელ-ეტლი შეთანხმებული განრიგის გათვალისწინებით ჩააქვს დათქმულ ადგილას, ხვდება მომხმარებელს, არგებს მას სავარძელ-ეტლს (თავის, ტორსის, ხელისა და მენჯის საყრდენებს / დამჭერებს,  მხრების და ფეხის ღვედებს; მაგიდას,  ინდივიდუალური ფორმის ბალიშებს;  ეტლის კუთხის დახრას  და ა.შ)

	საფეხური 6  
	სავარძელ-ეტლის მომხმარებლის და/ან მისი კანონიერი წარმომადგენლის ტრენინგი ეტლის მოხმარების და მოვლის საკითებში

	მობილური გუნდის წარმომადგენელი ასწავლის მომხმარებელს და / ან მის კანონიერ წარმომადგენელს სავარძელ-ეტლის მოხმარებას / მართვას, მწყობრ მდგომარეობაში შენარჩუნებას, დასუფთავებას  და სხვა საყურადღებო საკითებს. 
	მობილური გუნდის წევრი მომხმარებელთან და / ან მის კანონიერ წარმომადგენელთან ათანხმებს მესამე ვიზიტის თარიღს, რა დროსაც მოხდება ეტლის მოხმარების გადაფასება  და კორექტირება. 

	საფეხური 7  
	ეტლის მომხმარებლის მდგომარეობის შემდგომი შეფასება, საჭიროებების გამოვლენა, მიყოლა, ხელახალი მორგება
	მობილური გუნდის წევრი შეთანხმებული განრიგის თანახმად ხვდება მომხმარებელს და / ან მის კანონიერ წარმომადგენელ, აფასებს მომხმარებლის პოზას,  საჭიროების შემთხვევაში განმეორებით არგებს სავარძელ-ეტლს.



აღნიშნული მომსახურების უზრუნველსაყოფად, „მოირგეს“ ყავს / აქვს: 
· მობილური გუნდი, რომელიც დაკომპლექტებულია სერტიფიცირებული ოკუპაციური თერაპევტისგან და ტექნიკოსისგან. ოკუპაციური თერაპევტი ფლობს შუალედური (და მაღალი) მორგების სერვისის მიწოდების სერტიფიკატს, რომელიც, ადასტურებს მის კომპეტენციას და უფლებამოსილებას უზრუნველყოს  შუალედური (და მაღალი) მორგების სავარძელ-ეტლების სერვისი. აღნიშნული სერტიფიკატი, არის მსოფლიო ჯანდაცვის ორგანიზაციის მიერ განსაზღვრული  აუცილებელი პირობა, სერვისის მიწოდებისთვის. 
· ადაპტირებული და აღჭურვილი მინი-ვენი, რომელიც  დაგეგმილი განრიგის შესაბამისად უზრუნველყოფს ვიზიტს განსაზღვრულ ლოკაციებზე (მომხმარებლის საცხოვრებელ ადგილთან ახლოს ბენეფიციართან პირის-პირ შეხვედრის  და ეტლის ადგილზე მიწოდების მიზნით) 
· კავშირი რეგიონულ ჰაბებში (ა(ა)იპ “მაკს” საქართველოს მასშტაბით დაფუძნებული აქვს ორი ჰაბი, ოზურგეთსა და თელავში, და ყავს პარტნიორი ორგანიზაციები საქართველოს სხვა კუთხეებშიც - ზუგდიდი, ბათუმი, ბორჯომი), სადაც განხორციელდება მომხმარებელთა შეფასება, მათთვის ეტლის შერჩევა, ეტლის მიწოდება, ინდივიდუალურ საჭიროებებზე საბოლოო მორგება, ტრენინგი და გადაფასება.

7. მომსახურების მიღება 
18 წლამდე ბავშვების შემთხვევაში შუალედური ან მაღალი მორგების მექანიკური სავარძელ-ეტლების სერვისის საჭიროება მიზანშეწონილია დაადასტუროს სამედიცინო - სოციალურმა ექსპერტიზამ.  ექსპერტიზაზე უნდა გადამოწმდეს არის ბავშვი ბაზისური, შუალედური თუ მაღალი საჭიროების მქონე და შესაბამისად, რა ტიპის სავარძელ-ეტლის სერვისს საჭიროებს ის - ბაზისურს, შუალედურს თუ მაღალს. 
ფორმა N IV-50/2-ში ასახული ჩანაწერი გახდება სააგენტოში შესაბამისი ვაუჩერის მიღების და ბაზისური, შუალედური და / ან მაღალი მორგების სერვისის მიმწოდებელთან გადამისამართების საფუძველი. 

ზემოთ თქმულიდან გამომდინარე, შუალედური და მაღალი მორგების პედიატრიული სავარძელ-ეტლების სერვისის მიღება შესაძლებელია საჭიროებდეს მომსახურებაში ჩართვის არსებული მოდელის გადახედვას. 
მოცემულ ეტაპზე სავარძელ-ეტლები გაიცემა ორი გზით: 
(ა) მექანიკური სავარძელ ეტლები გაიცემა სამედიცინო დოკუმანტაცია ფორმა N IV-100/ა-ს საფუძველზე, თუკი აღნიშნულ დოკუმენტში ასახული სამედიცინო დიაგნოზი შეესაბამება სავარძელ-ეტლების მიღებისთვის განსაზღვრული დიაგნოზების ჩამონათვალს და მითითებულია მექანიკური-სავარძელ-ეტლის საჭიროება.   
(ბ) ელექტრო სავარძელ-ეტლები გაიცემა სამედიცინო-სოციალური ექსპერტიზის შემოწმების აქტის  N IV-50/2-ს საფუძველზე, თუკი აღნიშნულ დოკუმენტში ასახული სამედიცინო დიაგნოზი შეესაბამება სავარძელ-ეტლების მიღებისთვის განსაზღვრული დიაგნოზების ჩამონათვალს და მითითებულია მექანიკური-სავარძელ-ეტლის საჭიროება.   
მოცემულ ეტაპზე არსებობს დაშვება იმისა, რომ რთული იქნება ყველა ექიმის (რომლებიც გასცემენ ფორმა N IV-100/ა-ს და ადასტურებენ მექანიკური სავარძელ-ეტლის საჭიროებას) ინფორმირება და კომპეტენციის ამაღლება ბენეფიციართა ბაზისური, შუალედური თუ მაღალი საჭიროებების და შესაბამისი მორგების სავარძელ-ეტლის სერვისს იდენტიფიცირების საკითხებში.   შესაბამისად, მნიშვნელოვნად განისაზღვრა გადაწყვეტილება მექანიკური სავარძელ-ეტლის სერვისის ტიპზე სამედიცინო - სოციალურმა ექსპერტიზამ მიიღოს, რომლებიც სწორი გადაწყვეტილების მისაღებად გაივლიან შესაბამის ტრენინგ-კურსს. 

8. მომსახურების ბიუჯეტი 
შუალედური და მაღალი მორგების სავარძელ-ეტლების მომსახურების ღირებულებაა - 2650 ლარი. აღნიშნული თანხა სრულიად დაფარავს სავარძელ-ეტლის წარმოების და მსოფლიო ჯანდაცვის ორგანიზაციის სტანდარტის შესაბამისი სერვისის მიწოდების ღირებულებას. კერძოდ: 

	საფეხური 5:  ეტლის მომხმარებლისთვის მიწოდება საცხოვრებელ სახლთან ახლოს, მორგება პირისპირ შეხვედრის საფუძველზე
	450


	საფეხური 6:  სავარძელ-ეტლის მომხმარებლის და/ან მისი კანონიერი წარმომადგენლის ტრენინგი ეტლის მოხმარების და მოვლის საკითებში
	

	საფეხური 7:  ეტლის მომხმარებლის მდგომარეობის შემდგომი შეფასება, საჭიროებების გამოვლენა, მიყოლა, ხელახალი მორგება
	200






9. მოირგეს შესაძლებლობა 
მოცემულ ეტაპზე, მოირგეს შეუძლია წელიწადში 100 - მდე სავარძელ-ეტლის და დაკავშირებული სერვისის მიწოდება. 
ამავდროულად, მომსახურების მიმწოდებელს დასჭირდება მინიმუმ 6 კვირიანი შუალედი (ვაუჩერს ჩაბარებიდან სავარძელ-ეტლის ადგილზე მიწოდებამდე) ზემოთ აღწერილი სერვისის მისაწოდებლად,  რადგან სერვისი გულისხმობს: 
· მომართვის შემდეგ შერჩეულ ლოკაციაზე ბენეფიციართან შეხვედრას
· ბენეფიციარის შეფასებას, ეტლის მოდელის შერჩევას ბენეფიციარის საჭიროების გათვალისწინებით
· სავარძელ-ეტლის ზესტაფონი აწყობას
· სავარძელ-ეტლის შერჩეულ ლოკაციაზე ჩატანას, ბენეფიციარისთის მორგებას, მის ან წარმომადგენლის დატრენინგებას ეტლის მოხმარების საკითებში
· გარკვეული დროის შემდეგ ეტლის მოხმარების გადაფასებას





